
Dell’AneideCanto v.








17.




’Nprimme, e antemonia à correre farranno


	’Nfi a lo termene puosto le galere:
	Varie de vui dapò se provarranno,
	Chi è chiù lieggio de pede a le carrere.
	Autre col’arco se dessidaranno
	A cogliere à lo mierco; e pò vedere
	Ve farraggio dovielle assaje famuse,
	Fatte à botte de cieste spaventuse.

Tutte ve’mmito, e stanno apparecchiate


	Duone de spamfio pe li venceture:
	A la bon’ora sia: sù ’ncoronate
	Le capo vostre de mortelle, e shiure.
	E de chelle a la mamma deddecate,
	Co galanielle de varie colure
	Se ’ngiorlannaje dicenno: eilà, vedite,
	E comme haggio fatt’io, tutte facite.

	Eleno appriesso ’ngiorlannaje la fronte,
	Lo viecchio Aciesto, e Ascanio sbarvatiello;
	E tutte co le chellete già pronte,
	Mutano co giorlanna lo cappieilo.
	E cammenanno Anea comme no conte
	’Ntrà na catervia, che le fà rotiello,
	Corre addove atterrate steano l’ossa
	D’Anchiso, e dà no vaso a chella fossa.

E dui becchiere quanto dui piatte,


	Che chine havea de marvasia perfetta,
	Devacaje ’ncoppa de chell’ossa sfatte,
	Pe renfrisco a chell’arma benedetta:
	E dui de sango caudo, e dui de latte,
	E n’addorosa chioppeta nce jetta
	De rose tomaschine, e sospiranno
	E chiagnenno, accossì sbafaje l’affanno.Sal-
Q 5

